
SIR kalpui laia Political Party te mawhphurhna 

1. Booth Level Agent (BLA) ruat: 

BLA te hi Polling Station level-ah Political Party te kutke ber an ni a. BLO te nen inpawh 

taka thawkho tura beisei an ni. BLO-in fel fai taka SIR kalpui hna an thawh theihna tur 

chuan BLA te nen an thawhho \hat a pawimawh hle a ni. Electoral Roll buatsaihna 

kawngah anmahni bialtu Booth Level Officer (BLO) bakah Electoral Registration Officer 

(ERO) leh Assistant Electoral Registration Officer (AERO) te \anpui a, India khua leh tui 

dik tak Electoral Roll-a hming chuang thei tawh phawt chu hmaih awm lova ziah luh an 

nih theih nan leh Electoral Roll-a chuang lo tur ziah luh an nih loh nana endiktu 

pawimawh tak an ni. 

 

2. Enumeration form theh luh: 

Enumeration Form hi ni 28.06.2026 thleng theh luh theih a ni dawn a, BLA te chuan BLO 

hnenah ni khatah Enumeration Form 50 aia tam lo an theh lut thei ang. 

 

3. Thi tawh, awm lo, pem tawh leh chuang nawn te chungchanga meeting: 

Draft Roll tlangzarh hmain BLO te chuan thi tawh, awm lo, pem tawh leh hmun khat aia 

tama chuangte list an buatsaih ang a, chu chu BLA te nen an thlir ho ang. An meeting 

minute leh meeting thlalak chu ECINET-ah an upload leh tur a ni a, BLA te chu he 

meeting ngaipawimawh tura beisei an ni. 

 

4. Draft Roll tlangzarh chungchang: 

Draft Electoral Roll hi ni 5.7.2026 ah tlangzarh a ni dawn a, Draft Roll copy hi Political 

Party te leh BLO te hnenah pek a ni ang a, CEO Website (https://ceo.mizoram.gov.in/) 

ah en/download theiha dah chhuah a nih bakah ERO Office-ah en theiha dah a ni 

bawk ang.  

 Draft Electoral Roll tih chhuah hmain Polling Station/Part tinah BLO te leh BLA ten 

Electoral Roll a\anga paih tur ASD (pem bo/awmna chin hriat loh) te list an en ho ang 

a, thutlukna an siam ang. Draft Electoral Roll tih chhuah hnuah CEO website-ah he list 

hi a duh tan en theih turin tar chhuah a ni ang a, ERO Office bakah VC/LC House-ah 

tar chhuah a ni bawk ang. 

 

5. Form theh luh chungchang 

Draft Roll tih chhuah hnuah Claims and Objections hun chhungin BLA ten dilna Form 6, 

7 leh 8 te ni khatah 10 aia tam lo leh Claims and Objections period pumpui chhungin 

30 aia tam lo an theh lut thei. 

  

6. Elector te hnena SIR chungchang awareness pek: 

SIR a lo hlawhtlin a, E-Roll a chuang tur dik tak te an chuan theihna turin elector te’n 

Enumeration form dik taka fill up-in, document dik tak an theh luh a \ul dawn a. Hemi 

kawngah hian BLA te’n an bial \heuhah an theih ang anga awareness an pek a \ul 

dawn a ni. 

https://ceo.mizoram.gov.in/


 

SIR, 2026 PHASE III -A HRIAT TUR PAWIMAWH TE: 
 

1. Mizoramah chuan SIR hi May 20, 2026 leh September 6, 2026 inkarah kalpui tur a ni. 

2. Inbuatsaihna engkim peih fel thawkhat a ni tawh. 

3. Official (ERO/AERO/BLO) te training chu karleh chhungin zawh vek tura ruahman a 

ni, 

4. SIR kalpui tak tak hmain 2005 SIR hmasa zawk Roll-a chuangte leh an thlahte enmilna 

(mapping) hna chu thla eng emaw zat kalpui a lo ni tawh a. Mizoram Elector pumpui 

atangin 80.54% map fel tawh a ni. 

5. Tun tumah hian revision hi a thar hlaka kalpui a nih dawn avangin BLO ten in tinah 

Enumeration Form an sem chhuak dawn a. Elector ten fill up ngai fill up-in, BLO in elector 

te atangin a la khawm leh tur a ni. Enumeration form theh lutte hming chauh draft roll-

ah a lang ang. Draft roll-a chuang ve lo te chuan a hranpain roll-a inthun dilna an theh 

luh leh a ngai ang. 

6. khua leh tui dik tak roll-a chuang turte hmaih an nih loh nan BLO te’n in tin vawi thum 

aia tlem lo an tlawh chhuak tur a ni. 

7. Khawtlanga mi challang leh ram hruaitu (VIP) te roll atanga paih an nih loh nan 

chutiang mite chu E/roll-ah chhinchhiah bik an ni ang. 

8. Draft roll-a chuang zingah ERO-in finfiahna dil belh ngai a tihte chu notice a pe ang 

a. Hearing-naah chung mite chuan document 12 theh luh theih atangin eng emaw ber 

an theh luh a ngai ang. 

9. Elector te chuan Voter Service Portal atangin online-in Enumeration form an theh lut 

thei ang. Tin, SIR hnuhnung bera mahni nihna kimchang (details) te hi ECINET apps 

kaltlangin hriat theih a ni bawk. 

10. SIR kalpui laia ERO thutluknaa lungawi lo tan District Magistrate (DEO) hnenah 

appeal thlen theih niin, District Magistrate thutluknaa lungawi lo chuan Chief Electoral 

Officer hnenah appeal thlen leh theih a ni. 

 


